
Na osnovu člana 4. Zakona o izvršenju Budžeta Kantona Sarajevo za 2022. godinu (“Službene 
novine Kantona Sarajevo”, br. 5/22), Odluke Vlade Kantona Sarajevo o davanju suglasnosti 
Ministarstvu privrede Kantona Sarajevo za zaključivanje Ugovora o strateškom partnerstvu o 
učešću u projektu “100 najvećih u BiH i regionu”, br. 02-04-32121-1/22 od 22.08.2022. godine i 
Ugovora o strateškom partnerstvu o učešću u projektu “100 najvećih u Bosni i Hercegovini i 
regionu” zaključenog između Ministartsva privrede Kantona Sarajevo i organizatora projekta “100 
najvećih u Bosni i Hercegovini i regionu" privrednog društva Poslovne novine d.o.o. Sarajevo, br. 
02-03-32121-1-1/22 dana 25.08.2022. godine. Ministarstvo privrede Kantona Sarajevo objavljuje

JAVNI POZIV 
brzorastućim kompanijama sa područja Kantona Sarajevo 

za učešće u projektu „100 najvećih u BiH i regionu”

1. PREDMET

Predmet Javnog poziva brzorastućim kompanijama sa područja Kantona Sarajevo za učešće u 
projektu „100 najvećih u BiH i regionu” (u daljem tekstu: Javni poziv), je prikupljanje prijava 
brzorastućih kompanija, čije učešće finansira Ministarstvo privrede Kantona Sarajevo, a na osnovu 
strateškog partnerstva Ministarstva privrede Kantona Sarajevo i organizatora projekta “100 najvećih 
u BiH i region” Poslovne novine d.o.o. Sarajevo.

Učešće brzorastućih kompanija u projektu „100 najvećih u BiH i regionu” obuhvata:
• besplatnu registraciju i besplatno učešće na svim sesijama i događajima i konferencijama u 

trajanju od dva cijelodnevna dana, u Etno selu „Herceg" u Međugorju, na datume 21. i 22. 
septembar 2022. godine, za po jednog predstavnika (odgovorno lice ili vlasnik kompanije) 
maksimalno dvadeset prvorangiranih brzorastućih kompanija sa područja Kantona Sarajevo, 
izabranih po ovom Javnom pozivu, a sa Spiska brzorastućih kompanija dostavljenog od 
strane organizatora Projekta, odabranih po kriterijima CAGR (Compound Annual Growth 
Rate - Složena godišnja stopa rasta)

2. FINANSIJSKA SREDSTVA

Finansijska sredstva za realizaciju ovog Javnog poziva planirana su u Budžetu Ministarstva privrede 
Kantona Sarajevo za 2022. godinu na ekonomskom kodu: 614300. subanalitika IAN059. funkcija 
041F - “Organizacija privrednih i sajamskih manifestacija”.
Finansijska sredstva će se uplatiti organizatoru projekta “100 najvećih u BiH i region” za učešće 20 
brzorastućih kompanija i sve promotivne privredne aktivnosti promocije i prezentacije strateškog 
partnera - Ministarsva privrede Kantona Sarajevo, u skladu sa potpisanim Ugovorom o strateškom 
partnerstvu o učešću u projektu “100 najvećih u Bosni i Hercegovini i regionu”.

3. PRAVO UČEŠĆA / OPĆI USLOVI

Pravo učešća na ovom Javnom pozivu imaju brzorastuće kompanije:
• koje su registrovane i imaju sjedište u Kantonu Sarajevo,
• koje imaju status d.o.o.;
• koje se nalaze na Spisku brzorastućih kompanija, sačinjenom prema kriterijima CAGR 

(Compound Annual Growth Rate - Složena godišnja stopa rasta), koji je sastavni dio ovog 
Javnog poziva;

• koje nemaju status banke i druge finansijske institucije (oblasti po KD BiH 2010: 64-66) ili 
status poslovnog subjekta koji obavlja djelatnosti kockanja, klađenja i si.

• koje imaju izmirene sve dospjele obaveze po osnovu javnih prohoda (direktni porezi i 
doprinosi i indirektni porezi) zaključno sa 30.06.2022. godine;

• protiv čijeg odgovornog lica se ne vodi krivični postupak i da nije osuđivan za kaznena djela 
i privredni prekršaj;

• izabranu brzorastuću kompaniju može predstavljati odgovorno lice iz rješenja o registraciji 
ili vlasnik kompanije.

4. KRITERIJ ZA ODABIR UČESNIKA

Osnovni kriterij za odabir učesnika po ovom Javnom pozivu su:
• da se nalazi na Spisku brzorastućih kompanija, dostavljenog od strane organizatora;
• da ispunjava opće uslove iz tačke 3. ovog Javnog poziva;
• daje uredno dostavljena tražena obavezna dokumentacija iz tačke 5. ovog Javnog poziva;
• veličina složene godišnje stope rasta - CAGR-a, odnosno rang kompanije sa Spiska 

brzorastućih kompanija

Napomena: Učesnici na ovom Javnom pozivu koji pored ispunjavanja općih uslova iz tačke 3. i 
ispunjavanja uslova iz tačke 5., imaju prednost ukoliko imaju veću složenu godišnju stopu rasta 
(CAGR).
Ukoliko na Preliminarnoj rang listi učesnika bude brzorastućih kompanija sa istom složenom 
godišnjom stopom rasta (CAGR), prednost će imati proizvodne djelatnosti, zatim uslužne 
djelatnosti, zatim prijave učesnika koje su ranijeg datuma zaprimljene na Protokol Kantona 
Sarajevo.

5. OBAVEZNA DOKUMENTACIJA ZA PRIJAVU

1. Zahtjev za besplatno učešće u projektu „100 najvećih u BiH i regionu” na memorandumu 
kompanije, potpisan od strane odgovornog lica i ovjeren pečatom kompanije - (original 
zahtjev)’,

2. Rješenje/Izvod o registraciji privrednog subjekta sa aktuelnim podacima - (original ili 
ovjerena kopija):

3. Izjava odgovornog lica iz Rješenja o registraciji, da pod punom moralnom, materijalnom i 
krivičnom odgovornošću, brzorastuća kompanija, nema dospjelih a neizmirenih obaveza po 
osnovu javnih prihoda, zaključno sa 30.06.2022. godine, (direktnih poreza i doprinosa), 
ovjerena kod nadležnog organa - općine ili notara - (original ili ovjerena kopija);
Napomena: Ovaj uslov biće ispunjen ukoliko učesnik dostavi Uvjerenje o dospjelim i 
izmirenim svim porezima i doprinosima, zaključno sa 30.06.2022. godine, iz nadležne 
Porezne uprave/ispostave - (original ili ovjerena kopija);

4. Izjava odgovornog lica iz Rješenja o registraciji, da pod punom moralnom, materijalnom i 
krivičnom odgovornošću, brzorastuća kompanija, nema dospjelih a neizmirenih obaveza po 
osnovu javnih prihoda, zaključno sa 30.06.2022. godine, (indirektnih poreza), ovjerena kod 
nadležnog organa - općine ili notara - (original ili ovjerena kopija):
Napomena: Ovaj uslov biće ispunjen ukoliko učesnik dostavi Uvjerenje o dospjelim i 
izmirenim svim indirektnim porezima, zaključno sa 30.06.2022. godine, iz Uprave za 
indirektno oporezivanje - (original ili ovjerena kopija):

5. Izjava odgovornog lica iz Rješenja o registraciji, da pod punom moralnom, materijalnom i 
krivičnom odgovornošću odgovornog lica podnosioca prijave da se protiv istog ne vodi 
krivični postupak i da nije osuđivan za kaznena djela i privredni prekršaj, ne starija od 
trideset dana, ovjerena od nadležnog organa - općina ili notar - (original ili ovjerena 
kopija):

6. Promotivni materijal za prezentaciju uspješnosti privrednog subjekta (opcionalno).

6. IZBOR KORISNIKA I PRAVNA ZAŠTITA

Pregled prijava i dokumentacije, obradu i kontrolu svih podataka, te ocjenu o ispunjavanju 
svih uslova vršit će Komisija imenovana rješenjem Ministarstva.

Ministarstvo će objaviti preliminarne rezultate ovog Javnog poziva na web stranici 
Ministarstva privrede Kantona Sarajevo: www.mp.ks.gov.ba te objaviti Preliminarnu rang listu 
brzorastućih kompanija koje ispunjavaju i koji ne ispunjavaju uslove ovog Javnog poziva, sa 
navedenim razlozima prihvatanja ili neprihvatanja prijave.

Učesnik čija prijava ne ispunjava uslove sa razlozima za odbijanje, a koji smatra da je 
njegovo pravo povrijeđeno u postupku izbora učesnika, može uložiti prigovor Ministarstvu privrede 
Kantona Sarajevo u roku od pet dana od dana objave Preliminarne rang liste.

Prigovor se ne može podnijeti ako je prijava odbijena kao neblagovremena ili neuredna.
Prigovore po prijavama razmatra Ministarstvo privrede Kantona Sarajevo, nakon čega 

objavljuje Konačnu rang listu učesnika.
Svaki član bilo koje komisije će biti isključen iz postupka izbora učesnika ukoliko se utvrdi 

daje u sukobu interesa sa podnosiocem prijave.
U slučaju većeg broja prijava koje formalno-pravno ispunjavaju sve uslove iz Javnog 

poziva, Komisija može predložiti Ministarstvu privrede Kantona Sarajevo da putem Vlade Kantona 
Sarajevo traži dodatnu saglasnost za odobravanje njihovog učešća u projektu „100 najvećih u BiH i 
regionu“, ukoliko za njihovo učešće postoje osigurana sredstva u Budžetu Ministarstva privrede 
Kantona Sarajevo.

Ministarstvo po osnovu izabranih učesnika ima pravo da koristi informacije u vezi sa 
realizacijom aktivnosti u svrhu promocije Ministarstva privrede Kantona Sarajevo.

Učesnici se obavezuje da će u svim prilikama u kojima je moguće naglasiti ovu vrstu 
podrške u svojim promotivnim medijskim nastupima.

7. MJESTO, ROKOVI I NAČIN PODNOŠENJA PRIJAVE

Zadnji dan za prijavu na Javni poziv je 05.09.2022. godine (zaključno), a isti će biti 
objavljen na web stranici Ministarstva privrede Kantona Sarajevo: http://mp.ks.gov.ba i na web 
stranici Poslovne novine d.o.o Sarajevo https://poslovnenovine.ba.

Prijava se podnosi isključivo dostavljanjem Zahtjeva i obavezne dokumentacije iz tačke
5. ovog Javnog poziva, u zatvorenoj koverti na Protokol Kantona Sarajevo naslovljena na adresu:

Ministarstvo privrede Kantona Sarajevo
UI. Reisa Džemaludina Čauševića br. 1. 71 000 Sarajevo, 

sa naznakom:
“Prijava na Javni poziv brzorastućim kompanijama sa područja Kantona Sarajevo za učešće 

u projektu „100 najvećih u BiH i regionu” - NE OTVARATI”

Na poleđini zatvorene koverte obavezno je navesti: 
naziv podnosioca prijave,

- adresu i kontakt telefon podnosioca prijave.

NAPOMENA: Neblagovremene i neuredne prijave na Javni poziv neće se uzeti u razmatranje.

Sve informacije o Projektu ,,100 najvećih u Bosni i Hercegovini i regionu” dostupne su na 
web platformi https://100najvecih.ba/

Dodatne informacije u vezi ovog Javnog poziva zainteresovani mogu dobiti u Ministarstvu 
privrede Kantona Sarajevo na e-mail mp@mp.ks.gov.ba ili pozivom na broj telefona: 033/562-117.

